
09.03 MARELLA

Matta, pajar! — Vita d'ustiers

Nus tuts enconuschain els — ils ustiers.
Magari avain nus schizunt il giavisch da
sezs ina giada esser in — in ustier. Ina
atgna ustaria — pitschna, simpatica, adi-
na plaina. La realitad vesa dentant ora au-
ter, i dovra dapli che be esser in bun os-
pitant. En questa «Marella» visitain nus
I'ustiera Sandra Albin da Breil. Pertge
ha ella fatg la midada da la scolasta tar
'ustiera e co vesa ses mintgadi ora? Era
Sina e Didi Gapp-Caprez da Guarda vi-
van dapi blers decennis la vita d’ustiers.
Els tradeschan lur recept da success ed il
motiv da lur passiun.

